ԱՄՓՈՓ ՏԵՂԵԿԱՆՔ
«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ, «ԷՆԵՐԳԱԽՆԱՅՈՂՈՒԹՅԱՆ ԵՎ ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ, «ԷՆԵՐԳԵՏԻԿԱՅԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, «ՀԱՐԿԵՐԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, «ՇԱՀՈՒԹԱՀԱՐԿԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՎ «ԵԿԱՄՏԱՅԻՆ ՀԱՐԿԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը

	1.
	ՀՀ առողջապահության նախարարություն

ԱՄ/11.1/7003-15

18.06.2015թ.
	        1. Անհրաժեշտ է Էներգախնայողության և վերականգնվող էներգետիկայի մասին Հայաստանի Հանրապետության օրենքում լրացումներ և փոփոխություններ կատարելու մասին Հայաստանի Հանրապետության օրենքի նախագծի վերնագրում «լրացումներ և փոփոխություններ» բառերը փոխարինել լրացում և փոփոխություն բառերով, քանի որ Նախագծով առաջարկվում է կատարել մեկ լրացում և մեկ փոփոխություն:

        Անհրաժեշտ է Շահութահարկի մասին Հայաստանի Հանրապետության օրենքում լրացում կատարելու մասին Հայաստանի Հանրապետության օրենքի նախագծի վերնագրում լրացում բառը փոխարինել լրացումներ բառով, քանի որ Նախագծում նախատեսվում է երկու լրացում:
        Սույն առաջարկությունները բխում են «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջից, որի համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:

        2. Անհրաժեշտ է Եկամտային հարկի մասին Հայաստանի Հանրապետության օրենքում լրացումներ կատարելու մասին Հայաստանի Հանրապետության օրենքի նախագծի 1-ին հոդվածում դեկտեմբերի 12-ի բառերը փոխարինել դեկտեմբերի 22-ի բառերով, հաշվի առնելով այն հանգամանքը, որ Եկամտային հարկի մասին Հայաստանի Հանրապետության ՀՕ 246-Ն օրենքը ընդունվել է 2010 թվականի դեկտեմբերի 22-ին:
	1. Ընդունվել է:
2. Ընդունվել է:
	1. Կատարվել են անհրաժեշտ փոփոխությունները:
2. Կատարվել են անհրաժեշտ փոփոխությունները:

	2.
	ՀՀ բնապահպանության նախարարություն

1/05.3/11313-15
19.06.2015թ.
	Առաջարկություններ  և առարկություններ չունեն:


	-
	-

	3.
	ՀՀ էկոնոմիկայի նախարարություն

01/10.2.1/4744-15 19.06.2015թ.
	Առաջարկություններ  և առարկություններ չունեն:


	-

	-

	4.
	ՀՀ ֆինանսների նախարարություն

01.1/2-4/16131-15
22.06.2015թ.
	Նախագծերը համարում ենք սկզբունքորեն անընդունելի հետևյալ հիմնա​վորում​ներով.

1. Նախագծերի ընդունման դեպքում կստացվի, որ էլեկտրաէներգիայի բաշխման լիցեն​​զիա ունեցող անձի կողմից էլեկտրաէներգիայի ինքնավար արտադրողներին էլեկտրա​էներ​գիայի մատակարարման գործարքների մասով պետական բյուջե ԱԱՀ-ի գումարներ չեն վճարվելու: Այսինքն, ստացվում է, որ նախագծերի ընդունման արդյունքում առաջացող ամբողջ ֆինանսական բեռը ընկնում է պետության վրա, ինչը որևէ կերպ հիմնավորված չէ, հետևաբար ընդունելի համարվել չի կարող: 

2. Նախագծերի ընդունման դեպքում կստացվի, որ էլեկտրաէներգիայի բաշխման լիցեն​​զիա ունեցող անձի կողմից ինքնավար արտադրողից անհատույց ստացվող էլեկտրա​էներ​​​​գիան շահութահարկով հարկման նպատակով չի համարվելու եկամուտ, իսկ այդ էլեկտրա​​էներգիայի ձեռքբերման և բաշխման համար կատարվող ծախսերը շահութա​հար​կով հարկման նպատակով համարվելու են համախառն եկամտից նվազեցվող ծախսեր, ինչը, ըստ էության, նշանակում է, որ էլեկտրաէներգիայի բաշխման լիցենզիա ունեցող անձի մոտ աճելու է հարկային վնասներ ձևավորելու հավանականությունը:

3. Վերա​կանգնվող ռեսուրսների օգտա​գործ​մամբ էլեկտրա​էներ​գիայի արտա​դրու​թյունը խրա​​​​խու​​սելու նպատակով հարկային խթան​ներ տրամադրելու հարցը բազմիցս քննարկվել է ՀՀ էներ​գետիկայի և բնական պաշարների նախարարության կողմից նախկինում մշակված օրենք​ների նախագծերի շրջանակներում: Քննարկումների ընթացքում և´ ՀՀ ֆինանսների նախա​​րարության, և´ ՀՀ էներգետիկայի և բնական պաշարների նախարարության կողմից ուսում​​նա​​​սիրվել են ոլորտի միջազգային փորձը և այդ ուսումնասիրությունների արդյունք​ները ցույց են տվել, որ միջազգային պրակ​​տիկայում վերա​կանգնվող ռեսուրսների օգտա​գործ​​​մամբ էլեկտրա​էներ​գիայի արտա​դրու​թյունը խրա​խու​սելու նպատակով հարկային խթան​​​ներ հիմնա​կանում կիրառ​​​վում են այդպիսի կայան​​ների ստեղծման (ներդրման) փուլում ու կայան​ների կողմից արտադրվող էլեկտրաէներգիայի իրացման կամ հավասար փոխ​​​հոս​​քերի մասով հարկային խթանների կիրառության փորձը բացակայում է:
Ավելին, ՀՀ էներգետիկայի և բնական պաշար​​ների նախարարության կողմից ՀՀ կառա​​​​​​վա​րու​թյան աշխատակազմ ներկայացված՝ միջազգային փորձի ուսումնասիրության վերա​​​​բերյալ տեղեկանքների համաձայն, ուսումնասիրված երկրներում ԱՄՆ-ի, Ճապո​նիայի, Հարա​վային Կորեայի և այլն, ի տարբերություն Հայաստանի Հան​րա​պե​տու​թյունում ընդուն​​​ված մեխա​​​նիզմ​ների, սահմանվում է էլեկտրաէներգիայի արժեք սակագին, իսկ հավա​սար փոխ​​​​հոս​​քերից ավել առաքված էլեկտրաէներգիայի դիմաց տրամադրվում է փոխ​հա​տուցում:

Այլ կերպ ասած՝ զարգացած երկրներում տեղի է ունենում էլեկտրաէներգիայի երկ​կող​մանի վաճառքի գործարք և հետևաբար էլեկտրաէներգիան բաշխող ընկերություների մոտ կատար​վող էլեկտրաէներգիայի ձեռքբերման գործարքների փաստաթղթավորման և հար​կա​յին հաշվառման հետ կապ​ված խնդիրներ չեն առաջանում: Ընդ որում, ՀՀ էներ​գետիկայի և բնական պաշար​​ների նախարարության դիրքորոշման համա​ձայն, Հայաս​տանի Հանրա​պե​տությունում նշված մոդելի կիրառությունը խնդրա​​հարույց է՝ հաշվի առնելով այն հանգա​մանքը, որ այդ դեպքում ինքնավար արտադրողների կողմից արտադրված էլեկտրա​էներ​գիայի մասով պետք է սահ​​​մանվի սակագին, որը նույնպես պետք է ձևավորվի նույն օրենքով սահ​մանված սկզ​բունք​​ներին համապատասխան (կիրառելով ծախսա​ծածկ​ման սկզբունքը):

Հաշվի առնելով վերոգրյալը՝ ՀՀ ֆինանսների նախարարությունը բազմիցս առաջարկել է խնդրո առարկա հարցը կարգավորել ոչ թե հարկային օրենսդրության մեջ փոփո​խու​թյուն​ներ կատարելու ճանապարհով, այլ ոլորտը կարգավորող օրենսդրության մեջ փոփո​խու​թյուններ կատարելու միջոցով: Ընդ որում, հարկ է նկատել, որ այս ուղղությամբ նախա​գծե​րով առաջին քայլը արդեն իսկ կատարվել է, մասնավորապես «Էներգախնա​յողու​թյան և վերա​​​կանգնվող էներգետիկայի մասին» Հայաստանի Հան​րա​պե​տու​թյան օրենքում լրա​ցում​ներ և փոփոխություններ կատարելու մասին» ՀՀ օրենքի նախա​գծով առաջարկվում է սահ​​մանել, որ եթե տարվա կտրվածքով ինքնարվար արտադրողների կող​մից մատա​կա​րար​​ված էլեկտրաէներգիայի ծավալը գերազանցում է ստացված էլեկտրա​էներ​գիայի ծավա​լին, ապա էլեկտրաէներգիայի բաշխման լիցենզիա ունե​ցող անձը դրա համար ինքնավար արտադրո​ղին վճարում է մինչև հաջորդ տարվա ապրիլի 1-ը՝ էլեկտրա​էներգիկ համա​կարգում տվյալ տարվա ընթացքում կիրառված էլեկտրա​​էներգիայի գնման մեծա​ծախ միջին կշռված սա​կագ​նով: Այսինքն, նախագծով, ըստ էության, առաջարկվում է ինքնա​վար արտադրող​​​​ների կող​մից արտադրված էլեկտրա​էներ​գիայի համար սահմանել սակագին և այս առումով անհաս​կանալի է հարկային օրենսդրությամբ նոր հարկային արտոնություններ սահմանելու անհրա​ժեշտությանը՝ հաշվի առնելով այն հանգամանքը, որ ինքնավար արտադրողների կող​​մից արտադրվող էլեկտրաէներգիայի մասով սակագին սահմանելու արդյունքում առկա խնդիր​​ները հիմնականում լուծվելու են: Մասնավորապես, այդ դեպքում կստացվի, որ տեղի է ունենում էլեկտրաէներգիայի փոխադարձ վաճառքի գործարք, որը պարտադիր կարգով փաստա​թղթավորվելու է և հետևաբար էլեկտրաէներգիայի բաշխման լիցենզիա ունեցող անձի մոտ վերանալու են հարկային հաշվառման հետ կապված այն բոլոր խնդիրները, որոնց լուծման պատճառով մշակվել են նախագծերը:


	Ընդունվել է:


	Կատարվել են անհրաժեշտ փոփոխությունները:


	4.1
	ՀՀ ֆինանսների նախարարություն

(ՀՀ վարչապետի 09.07.2015թ. թիվ 02/23.15/11947-15 հանձնարարական)
	«Հար​կերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի վերաբերյալ.

Հնարավոր երկիմաստություններից խուսափելու նպատակով առաջարկում ենք նախա​գծի 1-ին հոդվածի 2-րդ պարբերությունում «ֆիզիկական անձ հան​դի​սա​ցող» բառերը փոխա​րինել «անհատ ձեռնարկատեր չհանդիսացող ֆիզիկական անձ» բառերով:

«Շահութահարկի մասին» Հայաստանի Հանրա​պետու​թյան օրեն​քում լրացումներ կատա​​րելու մասին» ՀՀ օրենքի նախագծի վերաբերյալ.

Նախագծով առաջարկվում է սահմանել, որ շահու​թա​հարկով հարկման առումով ծախ​սերի թվին է դասվում նաև վերականգնվող էներգետիկ ռեսուրսներ օգտագործող ինք​նա​վար էներգաարտադրողի կողմից էլեկտրական էներգիայի բաշխման լիցենզիա ունեցող անձին մատակարարված էլեկտրական էներգիան՝ «Էներգա​խնա​յողության և վերականգն​վող էներգետիկայի մասին» ՀՀ օրենքի համաձայն հաշվարկ​ված հատուցման ենթակա ծավալի մասով:

Վերոգրյալի կապակցությամբ հայտնում ենք, որ վերականգնվող էներգետիկ ռեսուրս​ներ օգտագործող ինքնավար էներգաարտադրողների` էլեկտրական էներգիայի բաշխման լիցենզիա ունեցող անձից ստացվող հատուցման գումարների մասով շահութահարկից ազատ​ման խնդիրը անհրաժեշտ է լուծել ոչ թե ինքնավար էներգաար​տադ​րող​ների մոտ հատուցման ենթակա ծավալի չափով ծախս ճանաչելու միջոցով, այլ այն տրա​մա​բա​նու​թյամբ, ինչը առաջարկվում է ֆիզիկական անձ հանդիսացող ինքնավար էներ​գաար​տադրող​​ների դեպքում: Մասնավորապես, առաջարկում ենք սահմանել, որ նշյալ հատուց​​ման ենթակա գումար​ները ինքնա​վար էներգաարտադրողների համար շահու​թա​հար​կով հարկման առու​մով եկամուտ չեն համարվում: Այդ դեպքում անհրա​ժեշտ կլինի սահմանել նաև, որ շահութահարկով հարկման առումով ծախս չեն համար​վում ինքնա​վար էներ​գաար​տադ​րողների կողմից էլեկտրական էներգիայի արտադրության հետ կապ​ված ծախսերը:

Միաժամանակ, հայտնում ենք, որ ինքնավար էներգաարտադրողների կողմից արտադր​​վող և էլեկտրական էներգիայի բաշխման լիցենզիա ունեցող անձին մատա​կա​րար​վող էլեկ​տրա​​կան էներգիայի մասով ինքնավար էներգաարտադրողների մոտ հարկվող եկա​​մուտ​​ներ չառաջանալու համար անհրաժեշտ է նաև սահմանել, որ շահու​թա​հար​կով հարկ​ման առու​մով եկամուտ չեն համարվում ոչ միայն հատուցման ենթակա գումարները, այլ նաև հավա​սար փոխ​հոս​քերի դեպ​քում ինքնավար էներգաարտադրողների կողմից էլեկտ​րա​կան էներ​գիայի բաշխ​ման լիցենզիա ունեցող անձին մատակարարված էլեկտրական էներգիայի դիմաց էլեկտրական էներգիայի տեսքով ստացվող փախհատուցումները: Այդ դեպքում նույն​պես անհրա​ժեշտ կլինի սահմանել նաև, որ մատակարարված էլեկտրական էներգ​​իայի արտադ​րության հետ կապված ծախսերը շահութա​հար​կով հարկման առումով ծախս չեն համարվում:

«Եկամտային հարկի մասին» Հայաս​​տանի Հան​րա​պե​տության օրեն​​քում լրացում​ներ կատարելու մասին» ՀՀ օրենքի նախագծի վերաբերյալ.

Նախագծով առաջարկվում է սահմանել, որ եկամտային հարկով հարկման առումով նվազեցվող եկամուտ է համարվում էլեկտրական էներ​գիայի բաշխման լիցենզիա ունե​ցող անձից վերականգնվող էներգետիկ ռեսուրսներ օգտա​գոր​ծող ինքնավար էներ​գաար​տադ​րողի ստացած հատուցումը:

Վերոգրյալի կապակցությամբ առաջարկում ենք նախագծով սահմանել, նաև որ եկա​մտային հար​կով հարկման առումով ծախս չեն համարվում ինքնա​վար էներ​գաար​տադ​րողների կող​մից էլեկտրական էներգիայի արտադրության հետ կապ​ված ծախսերը:

Ինչ վերաբերում է հավասար փոխհոսքերին, ապա հայտնում ենք, որ կազմակեր​պու​թյուն​ների համար առաջարկվող վերոնշյալ լուծումը պետք է կիրառել նաև ֆիզիկական անձանց մասով:


	Ընդունվել է:


	Կատարվել են անհրաժեշտ փոփոխությունները:

 

	5.
	ՀՀ աշխատանքի և սոցիալական հարցերի նախարարություն

ԱԱ/ՀՄ-2-2/5351-15
19.06.2015թ.
	Առաջարկություններ և դիտողություններ չունեն
	-
	-

	6.
	ՀՀ արդարադատության նախարարություն
01/14/7373-15
22.06.2015թ.
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Էներգետիկայի մասին» Հայաստանի Հանրապետության օրենքում լրացում կատարելու մասին», «Հարկերի մասին» Հայաստանի Հանրապետության օրենքում լրացում կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին» և «Եկամտային հարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ

 1. Օրենքների նախագծերը (այսուհետ՝ նախագծեր) համապատասխանում են Հայաստանի Հանրապետության Սահմանադրությանը:





2. Նախագծերը համապատասխանում են հավասար իրավաբանական ուժ ունեցող իրավական ակտերի դրույթներին:




3. Նախագծերում իրավական այլ ակտերի նորմերի անհարկի կրկնություններ առկա չեն:






4. Իրավական ակտերում համապատասխան փոփոխություններ և լրացումներ կատարելու անհրաժեշտությունն առկա է:


5. Նախագծերում անհրաժեշտ բոլոր հարցերը կարգավորված են: 


6. Նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում: 
7. Նախագծերում օրենսդրական տեխնիկայի կանոնները մասամբ պահպանված չեն: Այսպես՝ 





1) «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 2-րդ հոդվածում «7-րդ մասը» բառերն անհրաժեշտ է փոպխարինել «7-րդ կետը» բառերով՝ նկատի ունենալով վերը նշված օրենքի դրույթները:







2) «Հարկերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածում «վեցերորդ մասը» բառերն անհրաժեշտ է փոխարինել «6-րդ պարբերությունը» բառերով՝ նկատի ունենալով վերը նշված օրենքի դրույթները:







3) «Շահութահարկի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի վերնագրում «լրացում» բառն անհրաժեշտ է փոխարինել «լրացումներ» բառով, քանի որ նախագծով նախատեսվում է կատարել մի քանի լրացում:







4) Նույն նախագծի 1-ին հոդվածում «վեցերորդ մասը» բառերն անհրաժեշտ է փոխարինել «6-րդ պարբերությունը» բառերով՝ նկատի ունենալով վերը նշված օրենքի դրույթները:




5) «Եկամտային հարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին հոդվածի համաձայն՝ նախատեսվում է օրենքի 5-րդ հոդվածը լրացնել նոր արտահայտությամբ, ինչը չի բխում «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջներից, որոնց համաձայն՝ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, պարբերություններ, նախադասություններ, բառեր կամ թվեր լրացնելու միջոցով: Այդ առումով նշված հոդվածում «արտահայտությամբ» բառն անհրաժեշտ է փոխարինել «բառերով» բառով:





6) Նույն նախագծի 3-րդ հոդվածում «6-րդ հոդվածը» բառերն անհրաժեշտ է փոխարինել «6-րդ հոդվածի 1-ին մասի» բառերով, իսկ «36-րդ մասով» բառերն անհրաժեշտ է փոխարինել «36-րդ կետով» բառերով՝ նկատի ունենալով վերը նշված օրենքի և «Իրավական ակտերի մասին» ՀՀ օրենքի 41-րդ հոդվածի պահանջները:

8. Նախագիծն անհրաժեշտ է համապատասխանեցնել սույն եզրակացության 7-րդ կետին 
	Ընդունվել է:

	Կատարվել են անհրաժեշտ փոփոխությունները:


	7.
	ՀՀ հանրային ծառայությունները կարգավորող հանձնաժողով
ՌՆ/2.2-20/498-15

29.07.2015թ.
	1. Հաշվի առնելով այն հանգամանքը, որ էներգետիկայի բնագավառում չկարգավորվող գործունեության տեսակները նախատեսված են «Էներգետիկայի մասին» ՀՀ օրենքի 23-րդ հոդվածի 2-րդ կետում՝ օրենքի տրամաբանական կառուցվածքի պահպանման նպատակով առաջարկում ենք նշված հոդվածի 1-ին կետի փոխարեն համապատասխան լրացում կատարել 23-րդ հոդվածի 2-րդ կետում. մասնավորապես՝ «Էներգետիկայի մասին» ՀՀ օրենքի 23-րդ հոդվածի 2-րդ կետը լրացնել հետևյալ բովանդակությամբ «ե» ենթակետով՝ «ե) բացառապես սեփական կարիքների համար, այդ թվում՝ ինքնավար արտադրողների կողմից էլեկտրական էներգիայի արտադրության գործունեությունը՝ արտադրության ժամանակա-հատվածում:», և ուժը կորցրած ճանաչել նույն կետի վերջին պարբերությունը:  
2. Քանի որ «Էներգախնայողության և վերականգնվող էներգետիկայի մասին» ՀՀ օրենքի համաձայն՝ ինքնավար էներգաարտադրողը սեփական կարիքների բավարարման համար էլեկտրական և (կամ) ջերմային էներգիա, կենսագազ արտադրող իրավաբանական կամ ֆիզիկական անձ է, անհրաժեշտ է «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացում և փոփոխություն կատարելու մասին» ՀՀ օրենքի նախագծի 1-ին հոդվածով լրացվող հավելվածի 2-րդ մասը շարադրել հետևյալ խմբագրությամբ.

«2. Վերականգնվող էներգետիկ ռեսուրսներ օգտագործող ինքնավար էներգաարտադրողի և էլեկտրական էներգիայի բաշխման լիցենզիա ունեցող անձի կողմից էլեկտրական էներգիայի փոխհոսքերի շրջանակներում ամսվա ընթացքում մատակարարված (հանձնված) էլեկտրական էներգիայի դիմաց հատուցում չի տրամադրվում այն ծավալի չափով, որը հավասար է տվյալ ամսվա ընթացքում մյուս կողմից ստացված (հանձնված) էլեկտրական էներգիայի ծավալին (այսուհետ՝ հատուցման ոչ ենթակա ծավալ): 
Վերականգնվող էներգետիկ ռեսուրսներ օգտագործող ինքնավար էներգաարտադրողի և էլեկտրական էներգիայի բաշխման լիցենզիա ունեցող անձի միջև մատակարարվող (հանձնվող) էլեկտրական էներգիայի մասով ենթակա է հատուցման.
- ինքնավար էներգաարտադրողին՝ տարեկան վերջնահաշվարկի արդյունքով իր հանձնած էլեկտրական էներգիայի ծավալի և տարեկան արդյունքներով հատուցման ոչ ենթակա ծավալի դրական տարբերությունը, որը չպետք է գերազանցի տվյալ տարվա համար բաշխման լիցենզիա ունեցող անձից գնված էլեկտրաէներգիայի քանակը, որի դիմաց էլեկտրական էներգիայի բաշխման լիցենզիա ունեցող անձը վճարում է յուրաքանչյուր տարվա արդյունքներով՝ մինչև հաջորդ տարվա ապրիլի 1-ը՝ էլեկտրաէներգետիկական համակարգում տվյալ տարվա ընթացքում յուրաքանչյուր ամսվա համար տվյալ սպառողի համար Հայաստանի Հանրապետության հանրային ծառայությունները կարգավորող հանձնաժողովի կողմից սահմանված սակագներով: 

Ինքնավար էներգաարտադրողի կողմից հատուցման ենթակա էլեկտրաէներգիայի քանակից ավելի առաքված էլեկտրաէներգիայի ձեռքբերումը բաշխման լիցենզիա ունեցող անձի կողմից կատարվում է 0 դրամ/կՎտժ սակագնով և հաշվի է առնվում հաջորդ տարվա սակագների հաշվարկներում.  
- էլեկտրական էներգիայի բաշխման լիցենզիա ունեցող անձին՝ ամսական հաշվարկի արդյունքով իր մատակարարած էլեկտրական էներգիայի ծավալի և հատուցման ոչ ենթակա ծավալի դրական տարբերությունը, որի դիմաց ինքնավար արտադրողը վճարում է Հայաստանի Հանրապետության հանրային ծառայությունները կարգավորող հանձնաժողովի կողմից սահմանված սակագներով: 

Վերականգնվող էներգետիկ ռեսուրսներ օգտագործող ինքնավար էներգաարտադրողի և էլեկտրական էներգիայի բաշխման լիցենզիա ունեցող անձի կողմից մատակարարված էլեկտրական էներգիայի դիմաց հատուցում տրամադրելու կարգը հաստատում է Հայաստանի Հանրապետության հանրային ծառայությունները կարգավորող հանձնաժողովը:»: 

3. Անհրաժեշտ է համահունչ փոփոխություններ կատարել նաև «Ավելացված արժեքի հարկի մասին» և «Շրջանառության հարկի մասին» ՀՀ օրենքներում:
	1. Ընդունվել է մասամբ:
2. Ընդունվել է մասամբ:
3. Ընդունվել է:


	1. Կատարվել են անհրաժեշտ փոփոխությունները` դրույթը շարադրվում է «Էներգետիկայի մասին» ՀՀ օրենքի 23-րդ հոդվածի 2-րդ կետում: 
Սակայն ընդունելի չի ««Էներգետիկայի մասին» ՀՀ օրենքում լրացում կատարելու մասին» ՀՀ օրենքի նախագծով առաջարկվող դրույթի իմաստային փոփոխությունը, հետևյալ պատճառներով.

- Ինքնավար արտադրողների կողմից էլեկտրական էներգիայի արտադրության գործունեությունը՝ արտադրության ժամանակահատվածում կարգավորման դաշտից հանելու դեպքում ինքնա​վար էներգաարտադրողների համար ստեղծվում են մի շարք խոչընդոտներ, մասնավո​րապես «Էներգետիկայի մասին» ՀՀ օրենքի (Օրենք) համաձայն ինքնավար էներգաարտադրողները  միևնույն է պետք է գործեն կարգավորման դաշտում (առնվազն կառուցման ժամանակահատվածում), ունենան իրավավա​բանական անձի կարգավիճակ, գործունեության լիցենզիա,  արդյունքում առաջանում է ֆինանսական լրացուցիչ բեռ իրավաբանական անձ հանդիսացող ինքնավար էներգաար​տա​դրողների համար` պետական տուրքի և երաշխիքային վճարի վճարման պար​տա​վորություններ և այլն: Որպես օրինակ պետք է նշվի, որ 10 կՎտ հզորությամբ արևային կայանում էլեկտրական էներգիայի արտադրու​թյան համար պետական տուրքը կկազմի տարեկան 100 000 դրամ, երաշխիքային վճարի պարտավորու​թյու​նը 500 000 դրամ, իսկ իրավավաբանական անձի համար արդյունքում կառաջանան վերոգրյալից բխող ոչ նպատակահարմար վարչարարության անհրաժեշտություն, ավելին

 - «Էներգախնայողության և վերականգ​նվող էներգետիկայի մասին» ՀՀ օրենքի 2-րդ հոդվածի համաձայն ինքնավար էներգաարտադրողներն են` սեփական կարիքների բավարարման համար էլեկտրական և (կամ) ջերմային էներգիա, կենսագազ արտադրող իրավաբանական կամ ֆիզիկական անձիք:  Իսկ ֆիզիկական անձանց վրա լիցենզավորման (կարգավորման) գործառույթները ըստ Օրենքի չեն կարող տարածվել ընդհանրապես, կամ անգամ մասամբ:
2. Կատարվել են կիրառելի փոփոխությունները:
Ըստ ՀՀ հանրային ծառայությունները կարգավորող հանձնաժողովի (Հանձնաժողով) առաջարկության հատուցման ոչ ենթակա ծավալը հաշվարկվում է միայն ամսվա կտրվածքով, ինչը թույլ չի տա ինքնավար էներգաարտադրողին  իր կողմից արտադրված էլ.էներգիայի զգալի մասը ետ վերցնել տարվա ընթացքում` սպառման նպատակով: Այն հնարավորություն է տալիս միայն հատուցում ստանալ դրա դիմաց` տարեկան վերջնահաշվարկի արդյունքով:  
Այն ինչ, ինքնավար  էներգաարտադրողները առաջին հերթին պետք է հնարավորություն ունենան փոխանակելու իրենց արտադրված էլ.էներգիան` ամբողջ ծավալով և թույլատրելի հզորությունների շրջանակներում: 
Ինքնավար էներգաարտադրողին հատուցման ենթակա ծավալի համար  
Հանձնաժողովի կողմից առաջարկվող սահմանափակումը (որը չպետք է գերազանցի տվյալ տարվա համար բաշխման լիցենզիա ունեցող անձից գնված էլեկտրաէներգիայի քանակը) վիճարկելի է: 
Մեր կարծիքով լավագույն սահմանափակումը հենց տվյալ ինքնավար էներգաարտադրողի սպառիչներն են:

3. Կիրառելի փոփոխությունների անհրաժեշտությունը բացակայում է:



ԱՄՓՈՓ ՏԵՂԵԿԱՆՔ
«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ, «ԷՆԵՐԳԱԽՆԱՅՈՂՈՒԹՅԱՆ ԵՎ ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ, «ՀԱՐԿԵՐԻ ՄԱՍԻՆ», «ԷՆԵՐԳԵՏԻԿԱՅԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, «ՀԱՐԿԵՐԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, «ՇԱՀՈՒԹԱՀԱՐԿԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ԵՎ «ԵԿԱՄՏԱՅԻՆ ՀԱՐԿԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ՊԱՐՏԱԴԻՐ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆՆԵՐԻ 

	1.
	ՀՀ առողջապահության նախարարություն
ԱՄ/11.1/7003-15

18.06.2015թ.
	ԵԶՐԱԿԱՑՈՒԹՅՈՒՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ
Հարկերի մասին Հայաստանի Հանրապետության օրենքում լրացում կատարելու մասին, «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», Շահութահարկի մասին Հայաստանի Հանրապետության օրենքում լրացում կատարելու մասին, Եկամտային հարկի մասին Հայաստանի Հանրապետության օրենքում լրացումներ կատարելու մասին,  Էներգախնայողության և վերականգնվող էներգետիկայի մասին Հայաստանի Հանրապետության օրենքում լրացումներ և փոփոխություններ կատարելու մասին և Էներգետիկայի մասին Հայաստանի Հանրապետության օրենքում լրացում կատարելու մասին ՀՀ օրենքների նախագծերի
ընդունման դեպքում
Հարկերի մասին Հայաստանի Հանրապետության օրենքում լրացում կատարելու մասին, «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», Շահութահարկի մասին Հայաստանի Հանրապետության օրենքում լրացում կատարելու մասին, Եկամտային հարկի մասին Հայաստանի Հանրապետության օրենքում լրացումներ կատարելու մասին,  Էներգախնայողության և վերականգնվող էներգետիկայի մասին Հայաստանի Հանրապետության օրենքում լրացումներ և փոփոխություններ կատարելու մասին և Էներգետիկայի մասին Հայաստանի Հանրապետության օրենքում լրացում կատարելու մասին Հայաստանի Հանրապետության օրենքների նախագծերի ընդունումն առողջապահության բնագավառի վրա ազդեցություն չի ունենա:


	-
	-

	2..
	ՀՀ բնապահպանության նախարարություն

1/05.3/11313-15
19.06.2015թ.
	ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Հարկերի մասին» Հայաստանի Հանրապետության օրենքում լրացում կատարելու մասին» «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացումներ կատարելու մասին»,  «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ  կատարելու մասին», «Էներգետիկայի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի  բնապահպանության բնապահպանության բնագավառում կարգավորման ազդեցության գնահատման մասին եզրակացությունը
1. «Հարկերի մասին» Հայաստանի Հանրապետության օրենքում լրացում կատարելու մասին» «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացումներ կատարելու մասին»,  «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ  կատարելու մասին», «Էներգետիկայի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի  (այսուհետ` օրենքներ) ընդունման արդյունքում շրջակա միջավայրի oբյեկտների`  մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Օրենքների նախագծերը բնապահպանության ոլորտին առնչվում են, սակայն ոլորտը կանոնակարգող իրավական ակտերով ամրագրված uկզբունքներին և պահանջներին չեն հակասում: 

Օրենքների կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է:

	-
	-

	3.
	ՀՀ աշխատանքի և սոցիալական հարցերի նախարարություն

ԱԱ/ՀՄ-2-2/5351-15
19.06.2015թ.
	Եզրակացություն

«Հարկերի մասին» Հայաստանի Հանրապետության օրենքում լրացում կատարելու մասին», «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին», «Էներգետիկայի մասին» Հայաստանի Հանրապետության օրենքում լրացում կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին», և «Եկամտային հարկի մասին» «Հայաստանի Հանրապետության օրենքում լրացումներ կատարելու մասին ՀՀ օրենքների նախագծերի վերաբերյալ սոցիալական պաշտպանության ոլորտում կարգավորման ազդեցության գնահատման 
«Հարկերի մասին» Հայաստանի Հանրապետության օրենքում լրացում կատարելու մասին», «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին», «Էներգետիկայի մասին» Հայաստանի Հանրապետության օրենքում լրացում կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին», և «Եկամտային հարկի մասին» «Հայաստանի Հանրապետության օրենքում լրացումներ կատարելու մասին ՀՀ օրենքների նախագծերի (այսուհետ` նախագծեր) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին»  ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:

Նախագծերի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության  ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

          Նախագծերը`

     ա) ռազմավարական կարգավորման ազդեցության տեսանկյունից ունեն չեզոք ազդեցություն.

     բ) շահառուների վրա կարգավորման ազդեցության տեսանկյունից ունեն չեզոք ազդեցություն:
	-
	-

	4.
	ՀՀ ֆինանսների նախարարություն

01.1/2-4/16131-15 22.06.2015թ.
	ԵԶՐԱԿԱՑՈւԹՅՈւՆ

«Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Շահութահարկի մասին» Հայաստանի Հանրա​պետության օրեն​քում լրացումներ կատա​րելու մասին», «Եկամտային հարկի մասին» Հայաստանի Հանրապետության օրեն​​քում լրացումներ կատարելու մասին», «Էներգախնայողության և վերա​կանգնվող էներ​գետի​կայի մասին» Հայաստանի Հանրապետության օրենքում լրացումներ և փոփո​խություններ կատա​րելու մասին» և «Էներգետիկայի մասին» Հայաստանի Հանրա​պե​տու​թյան օրենքում լրա​ցում կատարելու մասին» ՀՀ օրենքների նախագծերի` բյուջետային բնագավառում կարգավորման ազդե​ցութ​յան 
գնահատ​​ման վերաբերյալ
Նախագծերով, մասնավորապես, առաջարկվում է սահմանել, որ՝

1) ԱԱՀ-ով հարկվող գործարքներ չեն համարվում բաշխման լիցենզիա ունեցող անձին վերականգնվող էներգետիկ ռեսուրսներ օգտագործող ինքնավար էներգաարտադրողի կողմից օրենքով սահմանված պայմաններով էլեկտրական էներգիայի մատակարարման գործարքները, ինչպես նաև ինքնավար էներգաարտադրողին բաշխման լիցենզիա ունեցող անձի կողմից էլեկտրական էներգիայի մատակարարման գործարքները՝ օրենքի համաձայն հաշվարկված հատուցման ոչ ենթակա ծավալներով, 

2) շահութահարկով հարկման նպատակով եկամուտ չեն համարվում վերականգնվող էներ​​գետիկ ռեսուրսներ օգտագործող ինքնավար էներգաարտադրողի, ինչպես նաև էլեկտրա​​​կան էներգիայի բաշխման լիցենզիա ունեցող անձի կողմից էլեկտրական էներ​գիայի ստացումը՝ օրենքի համաձայն հատուցման ոչ ենթակա ծավալով,

3) շահութահարկով հարկման նպատակով համախառն եկամտից նվազեցման ենթակա ծախսեր են համարվում վերականգնվող էներգետիկ ռեսուրսներ օգտագործող ինք​​նա​​​վար էներգաարտադրողի և էլեկտրական էներգիայի բաշխման լիցենզիա ունեցող անձի կողմից միմյանց մատակարարված էլեկտրական էներգիայի արտադրության (ձեռք​բեր​​​ման և բաշխման) համար կատարված ծախսերը, այդ թվում՝  հատուցման ոչ ենթակա ծավալի մասով,

4) եկամտա​յին հարկով հարկման նպատակով եկամուտ չեն համարվում էլեկտրական էներ​​​​գիայի բաշխման լիցենզիա ունեցող անձից վերականգնվող էներգետիկ ռեսուրսներ օգտա​​​​գոր​ծող ինքնավար էներգաարտադրողի ստացած հատուցումը, ինչպես նաև օրենքի համա​​​ձայն հաշվարկված՝ հատուցման ոչ ենթակա ծավալով ստացված էլեկտրական էներ​գիան:
Հաշվի առնելով վերոգրյալը՝ գտնում ենք, որ պետական բյուջեի եկամուտների վրա նախագծերի ընդունման ազդեցությունը կլինի բացասական, իսկ ծախսերի վրա՝ չեզոք:
	Ընդունվել է:
	Կատարվել են անհրաժեշտ փոփոխությունները:



	5.
	ՀՀ էկոնոմիկայի նախարարություն

01/10.2.1/4744-15 19.06.2015թ.
	ԵԶՐԱԿԱՑՈՒԹՅՈՒՆ
Մի շարք  Հայաստանի Հանրապետության օրենքների նախագծերի մրցակցության բնագավառում կարգավորման ազդեցության գնահատման
«Հարկերի մասին» Հայաստանի Հանրապետության օրենքում լրացում կատարելու մասին», «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին» , «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում կատարելու մասին», «Էներգախնայողության և վերականգնվող էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Էներգետիկայի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերով (այսուհետ` Նախագծեր) կատարվում են մի շարք փոփոխություններ, մասնավորապես` առաջարկվում է ապահովել վերականգնող էներգետիկ ռեսուրսներ օգտագործող ինքնավար էներգաարտադրողների և էլեկտրական էներգիայի բաշխման լիցենզիա ունեցող անձի միջև էլեկտրաէներգիայի փոխանակման փոխհոսքերը, իսկ կարգավորման դաշտից հանել վերականգնվող էներգետիկ ռեսուրսներ օգտագործող էլեկտրական էներգիա արտադրող այն ինքնավար էներգաարտադրողներին, որոնց տեղակայանքների դրվածքային հզորությունը չի գերազանցում էլեկտրական էներգիայի տեղակայված իրենց սպառիչների ընդհանուր հզորությունը, բայց ոչ ավել քան 150 կիլովատտը:
Նախագծերով կարգավորվող շրջանակներն առնչվում են էներգաարտադրողների կողմից մատուցվող ծառայությունների  շուկայի հետ, սակայն Նախագծերի ընդունմամբ նշված շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

ԵԶՐԱԿԱՑՈՒԹՅՈՒՆ
«Հարկերի մասին» Հայաստանի Հանրապետության օրենքում լրացում կատարելու մասին», «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացումներ կատարելու մասին», «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Էներգետիկայի մասին» Հայաստանի Հանրապետության օրենքում  լրացում կատարելու մասին» ՀՀ օրենքների նախագծերի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման
«Հարկերի մասին» Հայաստանի Հանրապետության օրենքում լրացում կատարելու մասին», «Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացումներ կատարելու մասին», «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Էներգետիկայի մասին» Հայաստանի Հանրապետության օրենքում  լրացում կատարելու մասին» ՀՀ օրենքների նախագծերի (այսուհետ` Նախագիծ)` գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է  վերականգնող էներգետիկ ռեսուրսներ օգտագործող ինքնավար էներգաարտադրողների և էլեկտրական էներգիայի բաշխման լիցենզիա ունեցող անձի միջև էլեկտրաէներգիայի փոխանակման փոխհոսքերի վերաբերյալ դրույթների հստակեցմանը, միաժամանակ, առաջարկվում է կարգավորման դաշտից հանել վերականգնվող էներգետիկ ռեսուրսներ օգտագործող էլեկտրական էներգիա արտադրող այն ինքնավար էներգաարտադրողներին, որոնց տեղակայանքների դրվածքային հզորությունը չի գերազանցում էլեկտրական էներգիայի տեղակայված իրենց սպառիչների ընդհանուր հզորությունը, բայց ոչ ավել քան 150 կիլովատտը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ընդհանուր առմամբ ազդեցություն չի նախատեսվում։

	-
-


	-
-

	ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
««Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Էներգետիկայի մասին» Հայաստանի Հանրապետության օրենքում լրացում կատարելու մասին», «Հարկերի մասին» Հայաստանի Հանրապետության օրենքում լրացում կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին» և «Եկամտային հարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ
««Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին», «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Էներգետիկայի մասին» Հայաստանի Հանրապետության օրենքում լրացում կատարելու մասին», «Հարկերի մասին» Հայաստանի Հանրապետության օրենքում լրացում կատարելու մասին», «Շահութահարկի մասին» Հայաստանի Հանրապետության օրենքում լրացում կատարելու մասին» և «Եկամտային հարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:
	-
	-


